
শেষ সুখ পরম সুখ।
১৯৫


করিতেছিলেন যুবরাজ বুঝি যথার্থই স্ত্রী হত্যা করিয়াছে। দাএনার জননী গমন করিলে কিঞ্চিৎ পরে দূর হইতে দেখিতে পাইলেন সেই বর্ষীয়সীর সমভিব্যাহারে প্রিয়া হেলেনা আগমন করিতেছেন অতএব মনের সমস্ত বিষাদ বিস্মরণ পূর্ব্বক হর্ষে পুলকিত হইলেন। অনন্তর হেলেনা আসিয়া উপস্থিত হইলে নৃপতি যদিও তাহাতে আপনার জীবন প্রদা প্রমদা হেলেনার অবয়ব সাদৃশ্য দর্শনে আহ্লাদিত হইলেন তথাপি তিনি হেলেনা কি না, এতৎ সংশয় আশু নিবৃত্তি করিতে পারিলেন না। অতএব জিজ্ঞাসা করিলেন ইনি কি বর্ত্রামের বনিতা হেলেনা? হেলেনা পতির পরিত্যক্ত বধূ, এ প্রযুক্ত অভিমান প্রকাশ পুরঃসর উত্তর করিলেন প্রভো আমি বর্ত্রামের পরিণীতা পত্নী নহি, আপনি বুঝি তাঁহার ভার্য্যার ছায়া দর্শন করিতেছেন, যদি তাহা হয় তবে নামমাত্র বর্ত্রামের কলত্র বস্তুতঃ নহে। বর্ত্রাম্ এক্ষণে ভার্য্যার নিমিত্ত কাতর ছিলেন অতএব হেলেনার দর্শন ও তাহার এই সমস্ত বাক্য শ্রবণানন্তর চিনিতে পারিয়া আনন্দিত হইলেন এবং হর্ষাবেগ বশতঃ উচ্চ স্বরে কহিলেন এই যে আমার চিত্তপ্রীণনী প্রণয়িনী, সুন্দরি অপরাধ ক্ষমা কর। হেলেনা প্রিয়তমের বচনে প্রণয়ের্ষ্যা প্রকাশ পূর্ব্বক কহিতে লাগিলেন, নাথ আমি এই যুবতী দাএনার বেশ ধারণ করিয়া এক দিবস আপনকার প্রেম ভাজন হইয়াছিলাম বটে কিন্তু আমার স্বরূপে একটা প্রিয় কথাও প্রাপ্ত হই নাই, এই দেখুন আপনার লিপি বর্ত্তমান আছে। ইহা বলিয়া পূর্ব্বে যে পত্রী অপূর্ণ নয়নে অবলোকন করত কাতর স্বরে বাচন করিয়াছিলেন এক্ষণে হর্ষোৎফুল লোচনে আনন্দ গদ্গদ বাক্যে তাহা পাঠ করিতে লাগিলেন। তদনন্তর প্রিয়তমকে সম্বোধিয়া বলিলেন নাথ এক্ষণে অঙ্গুরী আসাদিত হইয়াছে, এখন আপনি আমাকে গ্রহণ করিবেন কি না? আমি সর্ব্ব প্রকারে জয়ী হইয়াছি। যুবরাজ কহিলেন সুন্দরি আমি কি সে রাত্রি তোমার সহিত কথোপ-

		 এই পাতা শেষ সম্পাদিত হয়েছে ১২:২০টার সময়, ৬ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

